
	PJESA 1: PËRMBLEDHJEEKZEKUTIVE  

(Maksimumi 2 faqe)



	PËRKUFIZIMI I PROBLEMIT
Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë?

Problemi bazë në shqyrtim lidhet me nevojën e modernizimit të kuadrit ligjor të fushës së mbrojtjes së investimeve vendase dhe të huaja. Konkretisht, ligji nr. 7764, datë 2.11.1993 “Për investimet e huaja”, i ndryshuar, është i papërshtatshëm, pasi i bën një mbrojtje sipërfaqësore e deklarative vetëm investitorëve të huaj, por pa iu ofruar standardet dhe praktikën më të mirë ndërkombëtare, në këtë fushë. 
Gjithashtu, ky ligj nuk ofron mbrojtje për investitorët vendas, në një kohë, që në nenin 16, të Kushtetutës (ligji nr. 8417, datë 21. 10. 1998 “Kushtetuta e Republikës së Shqipërisë”, i ndryshuar) parashikohet barazia mes shtetasve shqiptarë dhe të huaj në të drejta dhe liritë themelore, si dhe në detyrime, po ashtu e njëjta pozitë juridike edhe për personat juridike vendas apo të huaj. Kjo frymë kushtetutese nuk është e mishëruar në legjislacionin derivat në këtë fushë. 
Ndërkohë, ligji nr. 55/ 2015 “Për investimet strategjike në Republikën e Shqipërisë”, i ndryshuar, e humbet fuqinë e tij juridike më 31 Dhjetor 2019. Për të zgjidhur problemin e parashtruar më lart ndërhyrja e qeverisë është e domosdoshme, pasi duhet të kryhet një rishikim i kuadrit rregullator në fushën e investimeve. Kjo ndërhyrje e qeverisë është parashikuar që me Udhërrëfyesin e politikës së Investimeve të miratuar po nga Këshilli i Ministrave dhe mbështet objektivat e nivelit të lartë në këtë fushë. Kjo ndërhyrje shtrihet që nga propozimi i ndryshimeve të nevojshme ligjore e në vijim në miratimin e akteve nënligjore në zbatim të ligjit të ri. Pra ndërhyrja e qeverisë për të zgjidhur problemin e krijuar nga ligjet e sipërcituara në fushën e investimeve është substanciale dhe e domosdoshme për të kapërcyer “dështimin rregullator” që ekziston në fushën e investimeve dhe për të unifikuar kuadrin ligjor.


	OBJEKTIVAT
Cilat janë objektivat dhe efektet e synuara të propozimit?

Objektivat e propozimit janë:
a)   Të vendoset një skemë e re ligjore, e unifikuar dhe konkurruese për të tërhequr investimet e reja vendase dhe të huaja; 

b)  Të përfshihen në legjislacion standardet më të mira ndërkombëtare në fushën e investimeve; 

c)   Të ngrihet një mekanizëm efikas për zgjidhjen e shpejtë dhe të drejtë të mosmarrëveshjeve në fushën e investimeve. 



	OPSIONET E POLITIKAVE
Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimevekryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.
Opsionet e diskutuara janë:
Opsioni 0 (status quo): të vijohet me kuadrin ligjor ekzistues e konkretisht me ligjin nr. 7764, datë 2.11.1993 “Për investimet e huaja”, të ndryshuar;
Opsioni 1: Shfuqizimi i ligjit aktual dhe hartimi i një ligji të ri. 
Opsioni 2: Ndryshimi i ligjit aktual, pra i ligjit nr. 7764, datë 2.11.1993 “Për investimet e huaja”, të ndryshuar,


	ANALIZA E NDIKIMEVE
Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.
Ndikimet e opsionit të preferuar janë: 

Ndikimet mbi buxhetin: 

· Në periudhën afatshkurtër: Zbatimi i opsionit të preferuar mund të sjellë shtimin e disa kostove administrative, si për: stafin shtesë që do të trajtojë zgjidhjen e mosmarrëveshjeve, apo për trajnimin e tyre, etj. 

· Në periudhën afatgjatë: Pritshmëritë janë për shtim të investimeve vendase dhe të huaja e  për rrjedhojë më shumë të ardhura në buxhetin e shtetit. 
Ndikimi mbi bizneset: Bizneset përfitojnë nga zbatimi korrekt i ligjit të ri, pasi do të kenë më shumë mbrojtje për investimin e tyre, si dhe mund të nxiten të kryejnë investime të reja, ç’ka sjell edhe më shumë fitime për ta. Në anën tjetër, garantimi i një mekanizmi të ri për zgjidhjen e shpejtë të mosmarrëveshjeve sjell për ta kursim në kostot eventuale gjyqësore apo të arbitrazhit. 

Ndikimi mbi personat: Zbatimi korrekt i opsionit të preferuar sjell qëndrueshmërinë/ ruajtjen e investimeve ekzistuese, si dhe një fluks të ri investimesh të reja, që shoqërohen të dyja, më e pakta me ruajtjen e vendeve të punës, dhe nga ana tjetër me shtimin e numrit të vendeve të punës, me rritjen e pagave, pasi mund të ofrohen investime serioze nga shoqëri ndërkombëtare, etj.



	ARSYETIMI I OPSIONIT TË PREFERUAR
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Opsioni i preferuar është zgjedhur opsioni nr. 1, kjo për arsye se:

Së pari: Hartimi i një ligji të ri është e vetmja mundësi për të përmbushur qëllimin për krijimin e një kuadri rregullator unifikues në fushën e investimeve; 

Së dyti:  Nga mënyra si është konceptuar ky opsion, ai mishëron praktikën më të mirë ndërkombëtare, frymën e Kushtetutës, parimet e pranuara në marrëveshjet bilaterale në fushën e investimeve mes Shqipërisë dhe shteteve të tjera, si dhe parashikon institute juridike që nuk janë trajtuar më parë.

Së treti: Një ligj i ri, bashkëkohor, kornizë (jo shumë i detajuar), i dedikuar investimeve është një sinjal mjaft optimist për komunitetin e investitorëve, për rëndësinë që u jep Qeveria. Duke qenë një ligj kornizë, ai është shumë praktik për t’u studiuar, përvetësuar dhe zbatuar me korrektesë nga subjektet të cilëve u drejtohet. 
Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):
Viti 2019
Viti 2020
Viti 2021
Nuk aplikohet 

Nuk aplikohet
Nuk aplikohet


	

	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar?), çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)
Projektligji është hartuar nga grupi i punës i ngritur nga Ministri i Financave dhe Ekonomisë, ku në përbërje të tij ishin përfaqësues të kësaj ministrie dhe të Agjencisë Shqiptare të Zhvillimit të Investimeve (AIDA). Grupi i punës që nga krijimi i tij e deri në hartimin e projektligjit përfundimtar është mbështetur me ekspertizë të ofruar nga ËB/ IFC. 


	ZBATIMI DHE MONITORIMI
Si do të organizohen zbatimi dhe monitorimi?
Zbatimi dhe monitorimi kryhen nga Ministri përgjegjës për ekonominë, Ministri përgjegjës për mekanizmin e ankesave, si dhe nga Agjencia Shqiptare e Zhvillimit të Investimeve. 




	PJESA 2: BAZA KRYESORE E ANALIZËS DHE E PROVAVE 


Historik
· Jepni kontekstin e politikës
Republika e Shqipërisë, që nga momenti i kalimit nga sistemi diktatorial komunist në sistemin shtetëror demokratik, ku ndër të tjera, u vendos që sistemi ekonomik të bazohej në pronën private dhe publike, si dhe në ekonominë e tregut dhe në lirinë e veprimtarisë ekonomike, i ka mëshuar rëndësisë së hapjes ndaj investimeve të huaja. Për këtë qëllim, në vitin 1993 u miratua ligji i sipërpërmendur “Për investimet e huaja”. Edhe pse konteksti kushtetues ndryshoi në vend që nga viti 1993, si dhe nevoja për mbrojtjen e njëjtë si të investimeve vendase dhe atyre të huaja u bë e domosdoshme, sërish ligjit të vitit 1993 iu bënë ndryshime, por pa arritur të sillnin praktikën më të mirë ndërkombëtare dhe garancitë e reja që ishin gjithëpranuar. 
Vitet e fundit, Këshilli i Ministrave, me qëllim nxitjen dhe inkurajimin e investimeve në sektorin privat në vend, me qëllim përshpejtimin e rritjes dhe nxitjes së punësimit, si një ndër prioritet e përcaktuara në Strategjinë Kombëtare për Zhvillim dhe Integrim 2015- 2020, Strategjinë e Biznesit dhe Zhvillimit të Investimeve për periudhën 2014- 2020, duke synuar zbatimin e programit të reformave për të nxitur investime vendase e të huaja dhe rritjen e përfitimeve për qytetarët shqiptarë ka përgatitur udhërrëfyesin e politikës së investimeve, të cilin e ka miratuar me vendimin e tij nr. 579, datë 3.8.2016. Ky udhërrëfyes parashtron parimet dhe disa prioritete të reformave për t’u zbatuar nga qeveria shqiptare për të mbështetur këtë objektiv. 

Po ashtu, vullneti i Këshillit të Ministrave për përmirësimin e klimës së investimeve është rishprehur edhe në programin e tij politik, për periudhën 2017- 2021.
Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.
· Vlerësoni nëse problemi mund të trajtohet ose jo përmes një ndryshimi të politikave.
Problemi në shqyrtim lidhet me mungesën e një kuadri rregullator në fushën e investimeve që t’i trajtojë në mënyrë të njëjtë dhe pa diskriminim si investitorët vendas dhe ato të huaj. Po ashtu nuk ekziston një i tillë për të mbrojtur si investitorët e zakonshëm dhe ata strategjikë. E nga ana tjetër, praktikat më të mira ndërkombëtare në fushën e investimeve, në lidhje me mbrojtjen dhe garantimin e investimeve nuk gjenden në legjislacionin në fuqi.  Pra, lind nevoja e një modernizimi të kuadrit ligjor në fuqi i cili bën rregullimin e kësaj fushe.
Që me miratimin e ligjit nr. 7764, datë 2. 11. 1993 “Për investimet e huaja”, të ndryshuar, nuk ka patur asnjë përpjekje tjetër ligjore për të krijuar një kuadër ligjor unifikues në fushën e investimeve. Edhe pse Kushtetuta e re e vitit 1998 krijon një standart të përparuar në këtë fushë duke i barazuar shtetasit shqiptarë me ato të huaj në të drejta dhe detyrime, ky parim nuk gjendet i zbërthyer dhe i detajuar në një ligj të posaçëm. 
Shumë investitorë të huaj detyrohen të sjellin në vëmendje marrëveshjen bilaterale në fushën e investimeve që shteti ynë ka me shtetin e tyre sa herë mund të kenë probleme thelbësore për investimin e tyre, si: shpronësime, trajtimin diskriminues, mundësinë për të transferuar fonde jashtë, etj. 
Po ashtu dhe investitorët vendas në mënyrë të përsëritur shprehin shqetësimin se shteti ynë tregon më shumë kujdes për investitorët e huaj. 
Grupet e prekura nga ky problem janë:
Biznesi- Komuniteti i investitorëve kërkon më shumë garanci dhe të drejta për investimin e tyre, si dhe zbatimin e standardeve dhe praktikave më të mira ndërkombëtare në këtë fushë; 

Qytetarët- Duke mos u ndjerë i garantuar komuniteti i investitorëve edhe qytetarët në vetëvete nuk kanë garanci për qëndrueshmërinë e vendeve të punës apo mungojnë në treg për ta pozicionet që u përshtaten më mirë formimit apo aftësive të tyre profesionale. 

Qeveria- Intensifikimi i investimeve dhe një klimë pozitive për investitorët sjell më shumë të hyra në buxhet, të cilat i mundësojnë qeverisë të kryejë më shumë investime publike apo të zbatojë politika sociale në fushën e pagave dhe të pensioneve. 

Këshilli i Ministrave, ka miratuar një politikë të re në këtë fushë, me vendimin e tij nr. 579, datë 3. 8. 2016, “Për miratimin e udhërrëfyesit të politikës së investimeve të qeverisë shqiptare”, ku ka identifikuar saktë hapat që duhen ndërmarrë dhe një ndër ta e mjaft i rëndësishëm është miratimi i një ligji të unifikuar të investimeve.
Arsyeja e ndërhyrjes 

· Shpjegoni pse qeveria planifikon të ndërhyjë dhe pse është e nevojshme.

· Shpjegoni se çfarë shpreson të trajtojëqeveria nëpërmjet kësaj ndërhyrjeje.

· Identifikoni shkallën e ndërhyrjes së qeverisë që nevojitet për të trajtuar problemin.

· Shpjegoni se si i mbështet kjo ndërhyrje objektivat e nivelit të lartë të qeverisë.

· Rendisni punën ekzistuese që është realizuar tashmë.

Qeveria ka identifikuar si një nga problemet në garantimin dhe nxitjen e investimeve, mungesën e një ligji të unifikuar në këtë fushë. Miratimi i këtij ligji përbën garanci për investitorët vendas dhe të huaj se çdo investim i tyre në Shqipëri do të trajtohet me drejtësi e barazi, konform praktikave më të mira ndërkombëtare. 
Nëpërmjet kësaj ndërhyrjeje qeveria shpreson të trajtojë hendekun që është krijuar mes nevojës që kërkon tregu dhe investitorët për mbrojtje dhe garanci të njëjtë, si dhe zbatim të praktikave më të mira ndërkombëtare në këtë fushë, me legjislacionin në fuqi që nuk i përgjigjet kësaj kërkese. Ndaj qeveria duke propozuar këtë projektligj synon që t’i rregullojë si duhet marrëdhëniet juridike në fushën e investimeve, duke iu përgjigjur kësisoj kërkesave të investitorëve vendas dhe të huaj. 
Shkalla e ndërhyrjes së qeverisë është substanciale dhe fillon me propozimin e projektligjit të ri “Për investimet” e më pas vijon me miratimin e akteve nënligjore në bazë dhe për zbatim të tij. Po ashtu ndërhyrja e qeverisë është e pandërprerë, me anë të strukturave të saj që do të venë në zbatim kuadrin e ri rregullator dhe do ta monitorojnë atë. 

Siç e kemi parashtruar edhe më lart kjo ndërhyrje e qeverisë është e parashikuar në dokumentet politike të miratuara më përpara nga ajo, e në ndër të tjera e më konkretisht miratimi i këtij kuadri të ri rregullator përmbush objektivat e nivelit të lartë të qeverisë në fushën e investimeve dhe pritshmëritë për investime të shumta vendase dhe të huaja. 
Puna për hartimin e një ligji të ri të unifikuar në fushën e investimeve ka filluar që në vitin 2017 me ngritjen e një grupi pune me përfaqësues nga Ministria e Financave dhe e Ekonomisë dhe nga AIDA. Gjatë punës intensive grupi i punës është mbështetur nga ekspertizë nga ekspertët e IFC/ËB, si dhe nga sekretariati i Këshillit të Investimeve. Procesi ka filluar me komunikime të shumta me përfaqësuesit e biznesit për problemet që ata konstatonin nga legjislacioni në fuqi në fushën e investimeve dhe duke mbledhur propozimet e tyre se çfarë mendonin që duhet të parashikohet në ligjin e ri. Nga ana tjetër janë zhvilluar trajnime me grupin e punës për të ndarë përvojat më të mira ndërkombëtare në këtë fushë, si dhe për të analizuar se çfarë mund të përfshihet në një ligj të unifikuar të investimeve. Vetë procesi i hartimit të projektligjit të investimeve është shoqëruar me analiza të thella e të detajuara nga anëtarët e grupit të punës e deri sa është mbërritur në projektligjin që po ofrohet për konsultim. 
Objektivi i politikës
· Vendosni objektiva që korrespondojnë me problemin dhe shkaqet e tij.
· Sigurohuni që objektivat janë specifikë, të matshëm, të arritshëm, realë dhe në kohë.
Objektivat e propozimit janë: 

a)   Të vendoset një skemë e re ligjore, e unifikuar dhe konkurruese për të tërhequr investimet e reja vendase dhe të huaja; 

b)  Të përfshihen në legjislacion standardet më të mira ndërkombëtare në fushën e investimeve; 

c)   Të ngrihet një mekanizëm efikas për zgjidhjen e shpejtë dhe të drejtë të mosmarrëveshjeve në fushën e investimeve; 

Përshkrimi i opsioneve të shqyrtuara
· Përshkruani opsionin e status quo-së. 
· Identifikoni dhe përshkruani të gjitha opsionet e politikave që keni marrë parasysh.
· Shpjegoni se si janë zgjedhur opsionet e renditura.
· Opsioni 0- Status quo; Pra vijimi i gjendjes ekzistuese, duke mbajtur në fuqi ligjin nr. 7764, datë 2. 11. 1993 “Për investimet e huaja”, të ndryshuar, ndërkohë që më 31 dhjetor 2019 bie nga fuqia edhe ligji nr. 55/ 2015 “Për investimet strategjike në Republikën e Shqipërisë”, i ndryshuar. Mirëpo ligji nr. 7764, datë 2. 11. 1993 “Për investimet e huaja”, i ndryshuar, siç e kemi shpjeguar edhe më lart, bie ndesh me frymën e Kushtetutës së vitit 1998, ndërkohë që nuk bën asnjë rregullim për të drejtat, detyrimet dhe për mbrojtjen e investitorëve vendas, e me anë tjetër as investitorëve të huaj nuk iu ofron ndonjë mbrojtje në përputhje me praktikën më të mirë ndërkombëtare. 
· Opsioni 1 (i preferuar)-Miratimi i një ligji të ri për investimet, që rregullon mbrojtjen, të drejtat dhe detyrimet e investitorëve vendas dhe të huaj, në mënyrë të njëjtë. Krijimi dhe i një kuadri të ri rregullator në fushën e investimeve është mënyra më e mire dhe e drejtëpërdrejtë për të garantuar mbrojtjen e njëjtë kushtetuese, që u jepet investitorëve vendas dhe të huaj, për të përmbushur detyrimet ndërkombëtare që rrjedhin nga marrëveshjet ndërkombëtare ku shteti ynë është palë, si dhe për të zbatuar standartet e praktikat më të mira ndërkombëtare në fushën e investimeve.

· Opsioni 2- Ndryshime dhe shtesa në legjislacionin ekzistues. Ligji nr. 7764, datë 2. 11. 1993 “Për investimet e huaja”, i ndryshuar ka dale në bazë dhe për zbatim të ligjit nr. 7491, datë 29. 4. 1991 “Për dispozitat kryesore kushtetuese” (tashmë ligji shfuqizuar) dhe në një rast të tillë duhej që ndryshimi të fillonte nga titulli i tij, pra nga grupi i interest që mbron dhe garanton e po ashtu edhe në brendi duhej rikonceptuar tërësisht, duke filluar nga baza kushtetuese, duke shtuar objektin, qëllimet, përkufizimet, etj. Ç’ka praktikisht do ta kthente në një ligj të ri dhe jo në një ligj të ndryshuar.
Opsionet janë zgjedhur duke bërë një analizë të detajuar të situates aktuale të rregullimit ligjor të fushës së investimeve. Përjashtimi i opsionit 0, i status quo-së është bërë me vendimin nr. 579, datë 3.8.2016, të Këshillit të Ministrave, “Për miratimin e udhërrëfyesit të politikës së investimeve të qeverisë shqiptare”, ku është vendosur ndër të tjera se situata ekzistuese është e papranueshme dhe duhet një rregullim i unifikuar për investimet. 

Vlerësimi i opsioneve/analizimi i ndikimeve
· Identifikoni se kush preket.

· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.

· Për ndikimet e drejtpërdrejta: 

· Përshkruani nga ana cilësore ndikimet e drejtpërdrejta mbi grupet e prekura.

· Analizoni nga ana sasiore ndikimet më të rëndësishme të drejtpërdrejta.

· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).

· Analizoni ndikimin mbi ndërmarrjet e vogla dhe të mesme.

· Për ndikimet jo të drejtpërdrejta:

· Përshkruani nga ana cilësore ndikimet jo të drejtpërdrejta mbi grupet e prekura.

· Analizoni ndikimin mbi konkurrencën.

· Diskutoni kufizimin e analizës:

· Jepni supozimet në të cilat janë bazuar parashikimet dhe rreziqet, të cilave ato u nënshtrohen.

· Tregoni sa të forta, të pavarura dhe të rëndësishme janë provat që mbështesin supozimet.

· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.

· Përmblidhni vlerësimin e opsioneve:

·  Paraqisni një pasqyrë përmbledhëse të të gjitha ndikimeve të opsioneve të analizuara.

· Shpjegoni se si ndikimet e të gjitha opsioneve të analizuara krahasohen me njëra-tjetrën.

· Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni).
Nga ky ligj i ri preken tre grupe interesi: biznesi, qytetarët dhe qeveria/ sektori publik. 

Biznesi: 

- ndikime të drejtëpërdrejta:

            1) Mundësi për shtimin e investimeve dhe për rrjedhojë shtimin e fitimeve; 

            2) Uljen e kostove, për shkak të mundësisë për zgjidhjen jashtëgjyqësisht të  

                mosmarrëveshjeve; 

- ndikime jo të drejtëpërdrejta:

           1) Mundësi më të mira bashkëpunimi për shkak të përmirësimit të klimës së  i   

             investimeve:
2) Biznese më të konkurueshme.
Qytetarët:

-ndikime të drejtpërdrejta:

1) Mundësi të shtuara për punësim; 
2) Mundësi për pozicione pune dhe paga më të mira; 
· ndikime jo të drejtëpërdrejta: 
              1) Ulje të tendencës migratore, pasi mund të punësohen në vend në pozicionet për të cilat janë formuar dhe me paga konkurruese në rajon; 

              2) Rritje të mirëqënies;
Qeveria/ sektoripublik:

· ndikimetëdrejtëpërdrejta: 

1) Më shumë të hyra në buxhetin e Shtetit; 

2) Pakësim i shpenzimeve për pagesën e asistencës sociale; 

3) Rritje ekonomike; 

- ndikime jo të drejtëpërdrejta:

1) Rritja e mirëqënies ekonomike të qytetarëve; 

2) Ulja e tendencës migratore të fuqisë aktive për punë. 

Biznesi: ndikimet e drejtëpërdrejta janë thelbësore për biznesin, që synon të rrisë investimet e duke rritur investimet, biznesi rrit edhe fitimet. Po ashtu është shumë thelbësore për biznesinqë t’i zgjidhë shpejt e me kosto të ulët mosmarrëveshjet me institucionet publike. Shpesh herë kohëzgjatja tej afatit të arsyeshëm e proceseve gjyqësore, si dhe kostot e shtuara kanë qenë shkaku bazë që shumë investitorë janë tërhequr nga investimi përkatës. Nuk mund të përllogariten në këtë fazë se sa do të jetë ky ndikim i drejtëpërdrejtë, nga ana sasiore, por që sipas analizës së kryer sa sipër është thelbësor për biznesin që ta garantojë investimin e tij, ta shtojë atë, si dhe të pakësojë kostot dhe kohën për zgjidhjen e mosmarrëveshjeve. 

Qytetarët: një nga faktorët bazë që e kanë shtuar tendencënmigratore në popullatën e aftë për punë ka qenë mos gjetja e punës së përshtatshme sipas formimit të tyre, si dhe pagat jo konkurruese. Nga ky ligj i ri pritet që klima e investimeve të jetë shumë pozitive, të mbrohen investimet ekzistuese dhe të thithen investime të reja serioze si vendase edhe të huaja e kësisoj ndikimi direkt është hapja e vendeve të reja të punës, me paga të larta e konkurruese me rajonin. Nuk mund të llogaritet në këtë fazë ky ndikim nga ana sasiore. 

Qeveria/ sektori publik: shtimi i investimeve në vend sjell më shumë të hyra në buxhetin e Shtetit, si nga zëri tatime taksa, edhe për sigurime shoqërore e shëndetësore, etj. Po ashtu duke qenë se shoqërohet me hapjen e vendeve të reja të punës, shumë njerëz do të dalin nga skema e ndihmës sociale dhe do të jenë në grupin e të punësuarve, duke pakësuar shpenzimin buxhetor për ndihmën sociale e duke u kthyer ata në kontribues në skemën e sigurimeve shoqërore dhe shëndetësore. Nga ana sasiore është e pamundur llogaritja në këtë fazë. 

Ndikimi mbi ndërmarrjet e vogla dhe të mesme: Ndërmarrjet e vogla dhe të mesme mund të përjetojnë ndikimet si pjesa tjetër e biznesit, të përshkruara më lart, por në të njëjtën kohë, për shkak se mund të intensifikohen investimet e huaja serioze, atëherë edhe ato do t’i nënshtrohen modernizimit, për të qëndruar në treg, si dhe do të jenë nën presionin e caktimit të pagave më të larta për punonjësit e tyre, në mënyrë që të mos iu ikin punonjësit drejt shoqërive shumëkombëshe e që i përkasin zinxhirit ndërkombëtar të prodhimit apo të shërbimeve.

Lidhur me ndikimet  jo të drejtpërdrejta:
· Biznesi: nëse rriten investimet në vend, atëherë buxheti i Shtetit do të ketë më shumë të ardhura për të realizuar investime dhe ofruar shërbime publike më cilësore. Në mënyrë indirekte nga një infrastrukturë publike më e mirë, si dhe nga shërbime cilësore më të mira, përfiton edhe biznesi. 

· Qytetarët: përvec sa sipër pra një infrastrukture publike më të mirë dhe shërbimesh më cilësore publike, qytetarët do të përfitojnë një politikë sociale më të konsoliduar, si: pensione më të larta, apo trajtim shëndetësor më cilësor; 

· Qeveria/ Sektori publik: rritja e investimeve sjell edhe rritjen e punësimit, ç’ka sjell rritjen e mirëqënies së qytetarëve e dekurajimin e tyre për migracion, duke qëndruar forca aktive për punë në vend, duke ndalur kësisoj plakjen e shpejtë të popullsisë.

· Konkurrenca: Ligji i ri në vetvete synon që të garantojë një konkurrencë më të madhe mes investitorëve vendas dhe të huaj, duke i trajtuar në mënyrë të drejtë dhe të barabartë, duke ndaluar çdo formë diskriminimi që bazohet në shtetësinë, vendbanimin, fenë, vendin e regjistrimit apo të themelimit, shtetin e origjinës së investimit, etj. 

Supozimet në të cilat janë bazuar parashikimet dhe risqet janë:
1) Ekzistenca e një kuadri rregullator ligjor të unifikuar të investimeve, sipas praktikave më të mira ndërkombëtare sjell garanci e mbrojtje për investimet ekzistuese, si dhe nxit investimet e reja te brendshme apo të huaja; 

2) Zgjidhja e shpejtë, e drejtë dhe efikase e mosmarrëveshjeve mes investitorëve dhe institucioneve publike, pa kostot dhe kohën e zgjatur gjyqësore, i jep optimizëm investitorëve për të vijuar më tej me investimin e tyre; 

Supozimet e mësipërme bazohen në anketimet e kryera në komunitetin e biznesit, si dhe në komunikimin intensiv me ta, se cilat janë shqetësimet bazë gjatë kryerjes së investimit në vend dhe çfarë i bën ata të largohen ose ta ndërpresin investimin.

Risqet më të mëdha për të penguar realizimin e përfitimeve/ pritshmërive pas miratimit të ligjit të ri “Për investimet” janë si vijojnë:

1) Destabiliteti politik, luftrat, konfliktet civile apo fatkeqësitë natyrore të rënda; 

2) Moszbatimi korrekt i ligjit nga subjektet e detyruara (institucionet publike); 

3) Një politikë agresive e tërheqjes së investimeve nga vendet e rajonit, për t’i dekurajuar ata që të investojnë në vendin tonë, etj. 
	NR.
	BIZNESI
	QYTETARËT
	QEVERIA



	A/ Ndikimetëdrejtëpërdrejta
	
	
	

	1. 
	Shtim investimesh/ shtim fitimesh
	Rritje e punësimit
	Rritje e të hyrave në buxhetin e Shtetit



	2. 
	Ulje kostosh për zgjidhjen e mosmarrëveshjeve me institucionet publike
	Pozicione më të mira pune/ paga më të larta
	Pakësim i shpenzimeve për ndihmën sociale



	3. 
	---------
	Ulje të tendencës migratore


	Rritje ekonomike

	
	---------
	Rritje të mirëqënies
	-------------

	B/ Ndikime jo tëdrejtëpërdrejta
	
	
	

	1. 
	Infrastrukturë publike më e mire
	Infrastrukturë publike më e mirë
	Rritja e mirëqënies ekonomike të qytetarëve; 



	2. 
	Më shumë investime dhe shërbime publike të financuara nga buxheti i Shtetit
	Më shumë investime dhe shërbime publike të financuara nga buxheti i Shtetit


	Ulje e tendencës migratore të fuqisë aktive për punë; 

	3. 
	---------
	Politikë sociale më e konsoliduar, pensione më të larta pleqërie, etj. 


	------------


Opsioni (2) Ndryshime dhe shtesa në legjislacionin ekzistues, pra ndryshime në ligjin nr. 7764, datë 2. 11. 1993 “Për investimet e huaja”, i ndryshuar. Shkurtimisht më poshtë ndikimet në 3 grupet e interesit, që do të prekeshin nga një ndryshim i tillë ligjor: 
Biznesi: 

- Ndikime të drejtëpërdrejta:

1) Pakënaqësi në komunitetin e biznesit, pasi do të konstatonin vëmendje më të lartë ndaj investitorëve të huaj se atyre vendas; 

2) Tendencë për zhvendosjen e biznesit vendas drejt shteteve fqinjë, ose drejt atyre shteteve ku investitorët trajtohen me barazi, pavarësisht nëse janë vendas apo të huaj; 

 Qytetarët:
-Ndikime të drejtpërdrejta:

1) Dekurajim për investime në vend, pasi do të ishin të privilegjuar investitorët e huaj;  

2) Pasiguri për vendet e punës; 

Qeveria/ sektoripublik:

· Ndikime të drejtëpërdrejta: 

1) Jo shtim të ardhurash, pasi komuniteti i biznesit do të ndjehej i trajtuar me diskriminim; 

2) Për pasojë as rritje ekonomike, pasi nuk do të kishte shtim të investimeve; 

Arsyetimi i opsionit të preferuar
· Zgjidhni opsionin e preferuar, bazuar në analizë.
· Shpjegoni arsyetimin tuaj. 
Opsioni nr.1, hartimi i një ligji të ri “Për Investimet” ka qenë i preferuari dhe më i mundshmi, pra miratimi i një ligji të ri për investimet, që rregullon mbrojtjen, të drejtat dhe detyrimet e investitorëve vendas dhe të huaj, në mënyrë të njëjtë. Krijimi i një kuadri të ri rregullator në fushën e investimeve është mënyra më e mirë dhe e drejtëpërdrejtë për të garantuar mbrojtjen e njëjtë kushtetuese, që u jepet investitorëve vendas dhe të huaj, për të përmbushur detyrimet ndërkombëtare që rrjedhin nga marrëveshjet ndërkombëtare ku shteti ynë është palë, si dhe për të zbatuar standardet e praktikat më të mira ndërkombëtare në fushën e investimeve. 
Arsyet për zgjedhjen e këtij opsioni janë si vijojnë:

Së pari: Hartimi i një ligji të ri ishte e vetmja mundësi për të përmbushur qëllimin për krijimin e një kuadri rregullator unifikues në fushën e investimeve; 

Së dyti:  Nga mënyra si është konceptuar ky projektligj, ai mishëron praktikën më të mirë ndërkombëtare, frymën e Kushtetutës, parimet e pranuara në marrëveshjet bilaterale, në fushën e investimeve mes Shqipërisë dhe shteteve të tjera, si dhe parashikon institute juridike që nuk janë trajtuar më parë.

Së treti: Një ligj i ri, bashkëkohor, kornizë (jo shumë i detajuar), i dedikuar investimeve është një sinjal mjaft optimist për komunitetin e investitorëve, për rëndësinë që u jep Qeveria. Duke qenë një ligj kornizë, ai është shumë praktik për t’u studiuar, përvetësuar dhe zbatuar me korrektesë nga subjektet të cilëve u drejtohet. 

Ligji ka risi në disa aspekte: (i) në përkufizimet e renditura, që janë në një linjë me marrëveshjet bilaterale mes Shqipërisë dhe shteteve të tjera, në fushën e investimeve; (ii) në të drejtat dhe detyrimet e investitorit që janë të parashikuara në standardin ndërkombëtar; (iii) në parimet konkurrenciale, që duhet të përmbushin incentivat e investimeve që të mos deformojnë konkurrencën dhe tregun e lirë; (iv) në krijimin e një mekanizmi për zgjidhjen e mosmarrëveshjeve. Pra është hera e parë që kemi një ligj shterrues dhe në disa aspekte në fushën e investimeve.
Çështje të zbatimit
· Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· Përshkruani masat që do të ndërmerren gjatë zbatimit për të arritur qëllimet e politikës.
· Specifikoni të gjitha kërkesat e përputhshmërisë dhe të zbatimit. 
Institucionet përgjegjëse për zbatimin e opsionit të preferuar janë: Ministria përgjegjëse për ekonominë, Ministria përgjegjëse për mekanizmin e ankesave, si dhe Agjencia Shqiptare e Zhvillimit të Investimeve (AIDA). Ministria e Financave dhe e Ekonomisë është përgjegjëse për të propozuar brenda 3- muajve nga hyrja në fuqi e ligjit, projektvendimin për miratimin e rregullores me hollësitë e procesit të ankesave. Po ashtu në vijim me zbatimin konkret të ligjit janë të ngarkuara edhe institucioni përgjegjës për mekanizmin e ankesave, që do të përcaktohet në VKM në zbatim, si dhe AIDA që do të kryejë detyrat e saj konform ligjit organik, si dhe ligjit të ri “Për investimet” duke iu ofruar ndihmë dhe asistencë çdo investitori që shpreh një kërkesë të tillë.  

Faza e shqyrtimit/vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit për të matur arritjen e qëllimeve ose progresin drejt tyre.
Ministria e Financave dhe e Ekonomisë me qëllim monitorimin dhe zbatimin e opsionit të preferuar do të: 
(i) Hartojë  raporte periodike, të paktën 1-vjeçare, me të dhënat e mbledhura nga AIDA, QKB, dhe institucionet e tjera shtetërore, për: shprehjen e interesit nga investitorët, bizneset e reja të hapura, shtimin e objektit të veprimtarisë së tyre, licencat dhe lejet e marra, etj. 

(ii) Ushtrojë kontrolle tematike te AIDA dhe QKB, në lidhje me zbatimin e ligjit të investimeve; 

(iii) Komunikojë në mënyrë të pandërprerë  me komunitetin e biznesit dhe do të mbledhë prej tyre mendime, ankesa, sugjerime dhe propozime në kuadrin e zbatimit të ligjit të ri të investimeve dhe do të marrë masat e përshtatshme për të rivendosur ligjshmërinë, kur konstatohen shkelje. 

Treguesit bazë për të matur arritjen e qëllimeve janë përmbushja e hapave/ masave të renditura më lart, si dhe kontrolli periodik e i pandërprerë i zbatimit të këtij ligji, dhe akteve nënligjore, si dhe ndjekja e statistikave të lartpërshkruara për të kuptuar përmbushjen e objektivave të vëna, që në fillim të hartimit të këtij ligji.

Raporti i vlerësimit të ndikimit - Shtojca2/a
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.
Efektet financiare të ndikimeve të këtij projektligji janë të pamunduara të vlerësohen pasi gjithcka varet nga numri i investitorëve dhe madhësia e investimeve që do të mund të vijnë në Shqipëri, mbështetur në kuadrin e ri favorizues që krijon ky projektakt. Ky numër është i pamundur të parashikohet si rezultat dhe kuantifikimi i ndikimeve mbetet i vështirë për tu bërë.

	
	Viti 1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	
	
	
	
	
	
	
	
	
	

	Kosto për buxhetin – njëherë
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Kosto për biznesin – njëherë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – njëherë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	
	
	
	
	
	
	
	
	
	

	Kosto e zbritur në total = Kosto në total x faktorin zbritës
	
	
	
	
	
	
	
	
	
	

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – njëherë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	

	Vlera aktuale e përfitimit në total
	

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	


Raporti i vlerësimit të ndikimit - Shtojca2/b
Tabelë: Vlera aktuale neto në total e çdo opsioni
	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	
	
	

	Opsioni 2

